
皇明從信錄卷二十二

　　　東莞陳　建輯　　　　　秀水沈國元訂

丁亥〈成化三年〉

二月國子祭酒邢讓請鐫欽降監規于石樹本監中永爲

遵守從之

三月召前兵部侍郎兼翰林學士商輅至京復原軄入內

閣辦事○召廵撫宣府左僉都御史葉盛爲禮部右侍郎

○召羅倫還復爲翰林院修撰尋以疾辭歸○貴州山都

掌蠻作亂破四川合江諸縣命襄城伯李瑾爲總兵官陞

兵部左侍郎程信爲兵部尙書提督軍務發川廣雲貴番

漢兵討平之

　〈先是山都掌蠻叛兩鎮守將不相上下兵久無功朝議遣風憲大臣督戰科道官在軍中者忽吿捷得賞未幾〉

　〈諸蠻又叛據大壩山箐險成合江上九縣乃進信尙書督軍與襄城伯李瑾發兵討敗信至永寧分大軍三道〉

　〈自督入金鵝池四川軍由戎縣貴州軍山芒部雲南軍由普市入期會大壩大軍進至李子關渡船鋪賊恃險〉

　〈拒敵飛梭下礧石如雨我軍發神鎗勁弩賊却扳崖上順風舉火焚其龍昔豹尼二寨賊退保大壩貴州軍已〉

　〈踦其後四川雲南軍角其左右賊驚散不支連破諸賊寨斬首五千禽二千餘賊復走入天井水磨二洞洞竅〉

　〈幽暗不可入窒洞圍守月餘賊死幾盡九姓土獠附賊乘還師撲勦又大捷請移瀘州衛渡船鋪控諸蠻分山〉

　〈都掌故地𨽾永寧芒部更大壩爲太平川立長官　　轉熟夷論功兼大埋寺卿〉

奏准在京三品以上官員子孫許一人送監讀書照監例

出身有志科舉者聽若大臣果有勛勞于國出自特恩錄

--

用其子孫者不在此限

　〈按國初因前代任子之制文官一品至七品皆得廕子一人以世其祿修按于諸司職掌凡職官子孫廕敘正〉

　〈一品子于正五品敘用從一品子于從五品敘用二品以下以是爲差後乃漸爲限制惟三品以上及死王事〉

　〈者乃得銀　　于是我　朝任子無復前代之濫矣然國初必須試經書通大義然後授以職事其有不通者發〉

　〈囘臂學再試故愚溥而無濫近日則惟論父任台崇或善銀得卽得京朝美職雖曳自有所不論矣〉

封　周太后弟周壽慶雲伯周彧長寧伯並歲祿一千石

尋加世襲壽進爵爲侯壽子璋瑾瓚瑛彧子瑭璡皆授錦

衣衛指揮旣而慶雲侯受奸民李政等投獻奏討慶都淸

苑淸河三縣地共五千四百餘頃長寧伯受奸民魏忠等

投獻奏討景州東光縣地一千九百餘頃作爲庄田

四月六科十三道上言近日以來或日月赤色或陰氣昏

蒙或大風激烈或黃霾蔽天遼東宣府四川地震雖各遠

在一方實關朝廷氣數況三廣四川兵革之後南北直𨽾

水旱之餘公私俱困虜寇在邊此正側身修行思患預防

之時伏望以敬爲所以欲自懲遊戲宴樂無益之事必節

之金豆銀豆無名之賞必罷之仍千萬幾之餘日御經筵

講明聖學仍勑在朝臣工同加修省庶足以解天怒慰人

心　上嘉納之

六月戊申雷震南京午門正樓

七月虜寇榆林孤山參將湯胤勣力戰死之○太子太保

